ՏԵՂԵԿԱՆՔ-ՀԻՄՆԱՎՈՐՈՒՄ
 ԳՈՒՅՔԻ  ՆՎԻՐԱԲԵՐՈՒԹՅՈՒՆ  ԸՆԴՈՒՆԵԼՈՒ  ԵՎ ԳՈՒՅՔ ԱՄՐԱՑՆԵԼՈՒ ՄԱՍԻՆ 
ՀՀ կառավարության որոշման նախագծի 

ՀՀ ՏԿԵՆ պետական գույքի կառավարման կոմիտե է դիմել ՀՀ ազգային անվտանգության ծառայությունը (այսուհետ՝ Ծառայություն)՝ տեղեկացնելով, որ Ծառայության Տավուշի մարզային վարչության շենքի հողատարածքն ընդլայնելու ու սպասարկումը բարելավելու համար անհրաժեշտություն է առաջացել նշված շենքի հարևանությամբ առկա, համայնքային սեփականություն հանդիսացող 371.5 քառ. մետր մակերեսով հողամասը սահմանված կարգով տրամադրել Ծառայությանը։
[bookmark: _GoBack]ՀՀ ՏԿԵՆ պետական գույքի կառավարման կոմիտեն հիմք ընդունելով Իջևան համայնքի ավագանու 31.03.2023 թվականին կայացած թիվ 65 որոշումը, որով Իջևան համայնքի ավագանին դեմ չէ նշված հողամասը նվիրաբերել Հայաստանի Հանրապետությանը՝ «Գույքի նվիրաբերություն ընդունելու և գույք ամրացնելու մասին» ՀՀ կառավարության որոշման նախագծով առաջարկում է Հայաստանի Հանրապետության Տավուշի մարզի Իջևան համայնքի սեփականությունը հանդիսացող՝ ք. Իջևան, Անկախության փողոց թիվ 10/31 հասցեում գտնվող 371.5 քառ. մետր մակերեսով հողամասն նվիրաբերել Հայաստանի Հանրապետությանը և ամրացնել Հայաստանի Հանրապետության ազգային անվտանգության ծառայությանը։
 Կապը ռազմավարական փաստաթղթերի հետ. ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ, ՀՀ նախագծի ընդունումը բխում է ՀՀ կառավարության 2021-2026թթ. ծրագրի պահանջներից։
 «Գույքի նվիրաբերություն ընդունելու և գույք ամրացնելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում  եկամուտների էական ավելացում կամ ծախսերի նվազեցում չի առաջացնի: 


